
Ni se kun tutul Nuwa. Nim Nuwa 
ni, wen tlu ngaen logi. Yó 
boluy le Sém ne Ham ne Jafit. 
Bè yóm kun kdaw Nuwa, tek 
són du yóm tau tedeng kton 
Dwata du ne tau tey hyu 
                    kmoen. 



Tey tilob kesetngón le Dwata.
Laen dù tau ton Dwata talak 
tonok ke nô bè nawahen yóm 
hyu. Tódô kdê le gotu 
mò sidek. 



Ne yó gónó Dwata mudél ebè Nuwa, monen, 
“Ó Nuwa, deng hendemu ne kmou són le 
yó kem tau. Angat gotu genlau lu abay se  
  hono sidek yóm gel nmò le bè 
              klamangen benwu.” 



“Bong kóm du, moi kafal bong, nngomem 
koyu mtétél. Nmoem kem dfélen, 
denketem yóm sotu kay litok koyu 
    gu lemen ne gu bè lewaen.” 



Yóm ktahà lówóhen yóm 
kafal yó, 133 mitruhen 
ne yóm klamangen, 22 
mitruhen ne yóm 
kegetahen 
13 mitruhen. 



Ne elesi se mit elemen mò 
ken ye ne mò ken yó 
kem ógóf.



Miti ket stengeb bè yó kem kentihen ógóf lemowil 
talak tonok ne kentihen onuk koyu anì gomong le 
                    mowil bélê ye.



Bè kdê yó kem kay ógóf gel henmóyóu mò dsù ye 
ebéléu, miti elem yóm kafal ket ne hitu tengeb. 
Okóm bè yó kem dumu ógóf là henmóyóu du, 
olon ket ne stengeb nwitem elemen. 



Yóm khuseken 
elem yóm kafal nmoen, 
mung du yehenen ne kem 
ngaen logi ne yó kem towuhen 
anì là glumfaken kul yóm tey 
dunuk yó. 



Bè yóm ksuten, deng nem latu ne 
halay Nuwa. Msut yóm dunuk bè 
yóm gesfoloen hitu kdaw bè yóm 
gewuhen bulón. Yó kmoen, tódô semfut 
gu lem tonok yóm tey él nô fi laan tonok 
ne sen-gengen se sut yóm tey kulón bong. 



Tódô knoyungen fat folò buteng mò du 
kmulón. 



Tódô sónmoen minut nelem yóm 
él efet tódô mung bè lewók yóm 
kafal yó. 



Ngangen mò du ne yóm él efet là bud tonem du ne 
yó kem bulul hol geta. Tódô kentihen mowil talak 
tonok gotu le matay. 



Bè yóm tey kdunuken yó, là kô klifót 
Dwata kul le Nuwa ne yó kem ógóf tehe 
nwiten elem yóm kafal. Ne wen lenos 
hbel Dwata anì nbuten mtón yóm él. 



'Tikóng deng bud fat folò 
butengen bè yó, omin Nuwa 
yó he hemnas sotu tembó 
beng yóm kafal. 'Bè yóm 
tolo lelen móyóng, bud 
hóyóng Nuwa obun mò 
gónón temngón du ke deng 
milef elem tonok yóm él. 



Tikóng kól bè yóm gewuhen folò hitu kdaw bè yóm 
gewuhen bulón, yó he tahu hol kékéng gu ta 
yóm tonok. Ne bud mudél Dwata ebè 
           Nuwa, monen, “Hewà ye ne, 
                           nitem yehenem ne 
                              kem ngaem logi ne 
                                    yó kem 
                                    towuhem.” 



Tikóng le deng gotu hewà, wen botu sensodò Nuwa 
mò gónón demsù 
ebè Dwata. Ne wen 
nwahen bè ket kay 
yó kem ógóf ne onuk 
koyu gel henmóyô Dwata 
mò dsù le ebéléen ne 
hkekeben ta yóm gónó 
demsù yó. 



Nim fasadu kuy 
ni dalang se bè 
yóm kentihen 
mowil talak tonok, hol 
fasad laen kô dù tul 
sónen. Ni hol ilóen yóm 
fasadu kuy ni, wen léwés suu

bè yó kem lobun te 
kmawang. Yó se ilô 
yóm deng fasadu ebè 
yóm kentihen mowil 
te tonok, hol fasad 
laen kô dù tul sónen. 



Ke gel hlobunu 
te kmawang, ne ke 
gfan bè yó yóm 
léwés, yó se mò 
gónóhu hemtulón du 
nawa yóm deng fasadu kuy 
dalang se ebè yóm kdéen ógóf. 

Hentulónu nawa yóm 
là bud keheglumfaku 
du bè kdê yó kem 
mowil talak tonok 
yóm dunuk. 



Yó olu Dwata ke Nuwa 
ne yó kem ngaen logi, monen, 
“Hol ye bud mból anì bud wen tau 
talak tonok. Bè yóm kehewà 
Nuwa gu lem yóm kafal, ni se 
boluy yó kem ngaen logi 
mung du, Sém ne Ham 
            ne Jafit.” 



“Yóm Ham, du se mà 
Kanan. Ni kem tlu ngà Nuwa logi ni, 
bélê le gónó le gu semfu yóm 
kdéen tau talak tonok. Ni kem 
tlu ngà Nuwa logi ni, bélê le 
gónó le gu semfu yóm 
kdéen tau talak tonok.”



Tey alì kbong nawa Dwata kul yó kem 
tau bè klamangen benwu, gloken tódô 
hamà klowil yóm Ngaen tek sotu, anì 

yó, kihu tau hemtahu béléen là 
gógówen elem hatay, okóm 

              gutahen yóm klowil 
                laen dù sónen. 



Rom 3:23 Tódô kdéen tau gotu gemsalà bè Dwata. Yó 
gónóhen laen dù tau gmulit du yóm tey kun klinggel nawa. 

Rom 6:23 Yó bayad salà, hatay. Okóm wen yóm tódô blay 
Dwata, duhen yóm klowil laen dù sónen, hlanen bè yóm 

deng kessotu tekuy bè Krays Jisas, yóm gónó tekuy mogot.

Hibru 9:27 Laen kô dù tau se ke là suléken du matay, omin 
Dwata kmukum du. 

Ifisus 2:8,9 Yakà lemwóten bè kun tóbóng Dwata yóm gónó 
tekuy gewà gu lem hatay lan tekuy hemtahu bè Krays. Là 
kóen lemwót bè nmò tekuy gónó tekuy gewà, kaem tódô 
lemwót bè yóm kun tóbóng Dwata. Laen kô bang gónó 

tekuy hegmón du nim ni.



Rom 10:9,10 Ke gel tulón ye bè dumu tau yóm Jisas hol 
gónó ye mogot, ne ke hentahu ye yóm deng kehlowil 

Dwata du gu lem hatay, yó se gónó ye gewà gu lem hatay. 
Abay se lemwót bè yóm kehtahu tekuy, yó se gónón baling 

tedeng kton Dwata tekuy. Ne lemwót bè yóm gel ktulón 
tekuy du bè kem dumu tau yóm deng kehtahu tekuy, yó se 

gónó tekuy gewà gu lem hatay. 

Jan 3:16,17 Tey alì kbong nawa Dwata kul yó kem tau bè 
klamangen benwu, gloken tódô hamà klowil yóm Ngaen tek 

sotu, anì yó, kihu tau hemtahu béléen là gógówen elem 
hatay, okóm gutahen yóm klowil laen dù sónen. Là kô yó 
du gónó Dwata hógów yóm Ngaen elem benwu ke nan e 
tnuled kem tau. Okóm yó gónón hógów du mò lemwà kul 

gu lem hatay.



1 Jan 5:11-13 Ni sii yóm deng mon Dwata: Wen klowil laen 
dù sónen deng blayen tekuy hlanen bè yóm Ngaen. Yóm 

tau ke deng henmóyóen yóm Ngà Dwata, deng gutahen ne 
yóm klowil laen dù sónen. Okóm ke là henmóyóen du, là kô 

gutahen du yóm klowil yó. Yu kem tau deng hemtahu bè 
kun Ngà Dwata, yó gónóhu smulat ebélê ye ni anì hol 
tngón ye yóm deng eles kwen yóm kuy klowil laen dù 

sónen. 

